
क्‍या यह सच है कि भविष्‍य में बिजली की कमी की भरपाई हेतु सौर ऊर्जा ही एक मात्र पर्याप्‍त स्रोत है; 
(ख)
यदि हां, तो सौर ऊर्जा को बढ़ावा देने हेतु क्‍या-क्‍या पर्याप्‍त कदम उठाए गए हैं; और 
(ग)
क्‍या सौर ऊर्जा के प्रति लोगों को जागरूक करने हेतु सरकार ने कोई कार्य-योजना बनाई है ?  
उत्‍त्‍ार
विद्युत, कोयला तथा नवीन और नवीकरणीय ऊर्जा राज्‍य मंत्री (स्‍वतंत्र प्रभार)  
(श्री पीयूष गोयल)
(1) :
जी, नहीं  ।
(2) : 
प्रश्‍न नहीं उठता ।  तथापि, सरकार द्वारा देश में विद्युत  उत्‍पादन का अनुपूरण करने के लिए सौर ऊर्जा के उपयोग को बढ़ावा देने के उद्देश्‍य निम्‍नलिखित प्रमुख कदम उठाए जा रहे हैं : 
· वर्ष 2022 तक ग्रिड-संबद्ध सौर विद्युत की 20,000 मेगावाट क्षमता जोड़े जाने के दीर्घकालिक लक्ष्‍य के साथ, जिसे 3 चरणों में प्राप्‍त किया जाना है (प्रथम चरण- वर्ष 2012-13 तक, द्वितीय चरण-वर्ष 2013 से 2017 तक और तृतीय चरण- वर्ष 2017 से 2022 तक), बड़े पैमाने  पर सौर  विद्युत उत्‍पादन के साथ-साथ प्रत्‍यक्ष तापीय ऊर्जा अनुप्रयोगों को बढ़ावा देने के लिए राष्‍ट्रीय सौर मिशन का कार्यान्‍वयन किया जा रहा है । 
· राष्‍ट्रीय शुल्‍क-दर नीति के अतंर्गत सौर विशिष्‍ट आर.पी.ओ. {चरण-। (वर्ष 2013) में 0.25%  जिसे वर्ष 2022 तक 3% तक बढ़ाया जाना है}, राज्‍य विशिष्‍ट सौर नीतियां एवं आर.पी.ओ. लक्ष्‍य और  अक्षय ऊर्जा प्रमाण पत्र (आरईसी) कार्यतंत्र जैसे उपायों के माध्‍यम से एक समर्थकारी नीति और विनियामक परिवेश तैयार किया जा रहा है । डिस्‍कोम्‍स तथा इकरारबद्ध (ऑबलिगेटेड) कंपनियों द्वारा अनुपालन सुनिश्चित करने हेतु प्रयास किए जा रहे हैं ।
...../-
· सौर विद्युत उत्‍पादन एककों की  व्‍यवहार्यता में वृद्धि लाने के लिए त्‍वरित मूल्‍यहृास, रियायती /शून्‍य उत्‍पाद एवं सीमा शुल्‍क, अधिमान्‍य शुल्‍क-दर और उत्‍पादन आधारित प्रोत्‍साहनों के रूप में राजकोषीय एवं वित्‍तीय प्रोत्‍साहन दिए जा रहे हैं । 
(ग)
:  मंत्रालय द्वारा सामान्‍य रूप से अक्षय ऊर्जा के उपयोग के संबंध में तथा विशेष रूप से सौर ऊर्जा प्रणालियों/उपकरणों के संबंध में प्रिंट, डाक तथा इलेक्‍ट्रोनिक मीडिया और प्रदर्शनियों के माध्‍यम से प्रचार और जागरूकता अभियानों पर पर्याप्‍त बल दिया जा रहा है। अन्‍य विषयों के अलावा सौर ऊर्जा क्षेत्र में विश्‍व स्‍तर पर हो रही  नवीनतम घटनाओं को शामिल करते हुए एक तिमाही न्‍यूज लेटर ‘अक्षय ऊर्जा’ का प्रकाशन किया जा रहा है और इसका व्‍यापक रूप से वितरण किया जा रहा है। एक सौर ऊर्जा हेल्‍पलाइन (18002334477) और प्रौद्योगिकियों, प्रौद्योगिकी प्रदाताओं, संस्‍थापकों  तथा सरकार द्वारा दिए जा रहे प्रोत्‍साहनों के बारे में जानकारी प्रदान करने के लिए ऑफ-ग्रिड / विकेन्‍द्रित सौर ऊर्जा प्रणालियों/ उपकरणों के लिए मंत्रालय की वेबसाइट पर एक विशिष्‍ट लिंक किया गया है । 
........
